
Matius 3




Nopooli tolu oleo nandoo hame-hameno kagaa we
liwuno Kana we kadieno Galilea. Ne na'a bhe inano
Yesus dua. Yesus bhe anaguhu'ino dobhasida dua we
kahame na'a.




Wakutuuno anggurundo nowolomo, nopugaumo inano
Yesus ne Anoa, “Nowolomo anggurundo.” Tamaka
Inano Yesus nopugau ne mie mehe-mengkohano
ambano, “O ae maka dua netudu'aono, angkafie'omu!”




Nopugaumo Yesus ne mie
mehe-mengkohano ambano,
“Fosingi'laneomu oe gusi andoa itu.”
Gusi ana'a dofosingi'ie ampa nopono.




Nopugaumo Yesus ne andoa ambano,
“Aitu metambuomu seendai maka
owaaneomu kamungkula mande'aono
kahame ini.” Andoa deowaanemo.




Kamungkula mande'aono kahame na'a nofenamimo oe
membalinomo angguru maitu. Anoa miina
namande'aane bhaha'i
nomai'ao ne amai angguru
maitu, ampamo kaowu mie
mehe-mengkohano
tumambue mande'aanea.




Dadi'anomo lasao nosali'i lo'ia bu'ou mo'ane, bhe
nopugau ambano, “Kotika mehabuno kahame
nefolimba deki angguru foliung
kambaka. Nobhahi kaowu
dofoho'u humatono,
kane'omo defolimba tapa
sea'e mombaka'ano.
Gaha'a hintu ini
mehunsa-hunsa
angguru foliuno
kambaka, kane'o
folimbae aitu!”




Kadhadhia aini tanda timente'aono kabhao-bhaonomo
nehabuno Yesus; nokadhadhia we
liwuno Kana kadieno Galilea.
Pedamo aini Yesus

nofotiwoha kakalabhiano
sampe anaguhu'ino

doparasaea'emo.




Nohato se lambuno Petrus, Yesus
nowoha poniano Petrus nendole-ndole
nosodoe.




Anoa nointahamo limano hobhine na'a, gaha'a sodono
lasao nopada, maka nowanu no'ondofao Yesus.




Kama'oleomo dua ana'a, nosoo kaowu oleo,
dehatoanemo mie mosakino bhe mie nepesuakino
seetani weo liwu.
Dadi'anomo mieno liwu
dowolo dofo'onu
wutondo ne
wiseno fointo.




Alo amaitu dobhahi sepali'a mie meepesino sabhaha
saki nefeka'osano, dobhahi dua seetani nefolimbano.
Seetani andoa na'a miina namotolalada dopugau,
mba'inomo andoa dopande'aane la'ae Yesus maitu.




Kosasawindo mie humatono na'a do'ulei lalondo
damedampa Yesus, kapa'amo nandoo kuasa
lumimbano ne Anoa sampe kosasawindo
nofeka'osada.




Nandoo nofofoina'u maitu, dehatoanemo seemie kalu
do'owea'e dopopaa.

Hampano kabhahindo mie, andoa
miina dalumapa daowa mie kalu
aitu se Yesus.




Dadi'anomo dealimo ato te
potala'ano Yesus maka dofosampu

mie kalu aitu ne wiseno.
Tadofosampumo bhe

kati'owea'ano.




Nowoha kabhalano kaparasaeando,
Yesus hopugaumo ne mie
kalu aitu, “Anaku,
dhosamu noti'amponimo!”
“Wanu'o toha, sangke
kati'owea'amu

maka suli se

lambumu!”




Yesus nosawimo toha ne bhangka doangkafie

bhe anaguhu'ino. Gaha'a I

tanosihato'amo kawea
mongkolo, bhangkando netaa
nohambi-hambita'iane

A
ewo, tamaka —
Yesus noodo.

Yesus tanopugau ambano, “Noafa gaha'a
mote'i'ao'omu? Kakuhano maka kaparasaeamiu!” Pada
ana'a nowanumo, nobhoohai kawea bhe oeno te'l
maitu. O te'l lasao nolinto. Anaguhu'ino

maitu domente sepali'a, ambado, *
“O mie ae bhahaa Anoa ini, _
sampe kawea bhe oe '

doangkafi dua
pahintano?”




Hampano kabhalano kanini kaasino
Lahata'ala ne dhunia ini, sampe
nofowa'aomo Anano Kaenseemie,
neanomo sasuka marasaeano ne
Anoa pae nabinasaa, tamaka
nae'awa dadi suhue
dhamani.




Roma 3:23 Kapa'amo kosasawindo manusia sanea

dokodhosa, miina dahumato ne kakalabhiano Lahata'ala.

Roma 6:23 Ponambo netahima mai'ao ne dhosa ingka o
mate, tamaka kawa'aono Lahata'ala ingka dadi suhue
dhamani weo kase'ise bhe Kristus Yesus Ompuntoomu.

Ibrani 9:27 Padamo dofotantue, manusia tetewei damate
sepaku kaowu, pada aitu daewiseki kabhotusi.

Efesus 2:8,9 Katifosalamati'amiu hampano rahamatino
Lahata'ala, noangka ne kaparasaeamiu ne Kristus. O
kasalamati maitu suano hasilino kahadhaano wutomiu,
tamaka kotu-kotu'u katohaino Lahata'ala. Suano hasilino
habumiu, keana bhe so sumangke-sangkeno wutono
mba'inomo nosalamati.




Roma 10:9,10 Ane ambamiu ne wiwimiu Yesus maitu o
Ompu, bhe weo totono lalomiu parasaea'omu putae Yesus
nofowanue Lahata'ala mai'ao ne mate, ingka tetewei
osumalamatiomu. Kapa'amo manusia doparasaea'ao
totono lalondo sampe notahimada Lahata'ala peda mie
banara, bhe dopugau'ao wiwindo sampe dosalamati.

Yohanes 3:16,17 Hampano kabhalano kanini kaasino
Lahata'ala ne dhunia ini, sampe nofowa'aomo Anano
Kaenseemie, neanomo sasuka marasaeano ne Anoa pae
nabinasaa, tamaka nae'awa dadi suhue dhamani.
Kapa'amo Lahata'ala notudu Anano we dhunia ini pae so
nahumukumu'ao dhunia, tamaka namangkamo ne Anoa,
Lahata'ala namosalamati dhunia.




1 Yohanes 5:11-13 Kasakusii ana'a peda aini: Lahata'ala
nowa'a kaitamo dadi suhue dhamani, maka kamai'ao'ano
dadi amaitu ingka o Anano. Mie tumahimano Anano
Lahata'ala detahimamo dadi; tamaka mie tapa tumahimano
Anano Lahata'ala miina daetahima dadi. Bhahi-bhahi'ae ini
abuhiangkoe'omu so hintimiu marasaeano ne Anano
Lahata'ala, neanomo mande'aaneomu ingka
me'awamoomu dadi suhue dhamani.

